
HAYOT FAOLIYATI XAVFSIZLIGI 
FANI O‘QITUVCHISINING 
KASBIY KOMPETENTLIGI VA 
REJALASHTIRISH FAOLIYATI

Maxmudov Baxtiyor Xayrullayevich
Buxoro davlat universiteti mustaqil tadqiqotchisi

Annotatsiya: Ta’lim tizimida “Hayot faoliyati xavfsizligi” fani o‘qituvchisining kasbiy kompetentligi, pedagogik mahorati 
hamda o‘quv jarayonini samarali rejalashtirish masalalari tahlil qilingan. Shuningdek, ta’lim jarayonini tashkil etishning 
asosiy bosqichlari, rejalashtirish hujjatlari, metodik faoliyat, sinfdan tashqari tadbirlar va o‘quv-moddiy bazani takomil-
lashtirishning ahamiyati yoritilgan. Zamonaviy pedagogik texnologiyalardan foydalanish orqali o‘quvchilarda xavfsiz hayot 
kechirish ko‘nikmalarini shakllantirishning pedagogik ahamiyati asoslab berilgan.

Kalit so‘zlar: hayot faoliyati xavfsizligi, pedagogik texnika, kasbiy kompetentlik, rejalashtirish, o‘quv jarayoni, metodik 
faoliyat, interfaol metodlar, xavfsizlik madaniyati, pedagogik mahorat.
Abstract: The issues of professional competence of the teacher of the “Life Safety Fundamentals” subject, pedagogical 
skills, and effective planning of the educational process are analyzed. The main stages of organizing the educational 
process, planning documents, methodological activities, extracurricular activities, and the importance of improving the 
educational and material base are highlighted. The pedagogical significance of using modern educational technologies 
for developing students’ safe life skills is substantiated.

Key words: life safety fundamentals, pedagogical techniques, professional competence, planning, educational process, 
methodological activity, interactive methods, safety culture, pedagogical skills.
Аннотация: Рассмотрены вопросы профессиональной компетентности преподавателя дисциплины “Основы без-
опасности жизнедеятельности”, педагогического мастерства и эффективного планирования образовательного 
процесса. Освещены основные этапы организации образовательного процесса, документы планирования, мето-
дическая деятельность, внеклассные мероприятия, а также значение совершенствования учебно-материальной 
базы. Обоснована педагогическая значимость использования современных образовательных технологий в фор-
мировании у обучающихся навыков безопасной жизнедеятельности.

Ключевые слова: основы безопасности жизнедеятельности, педагогическая техника, профессиональная компе-
тентность, планирование, образовательный процесс, методическая деятельность, интерактивные методы, куль-
тура безопасности, педагогическое мастерство.

KIRISH 
Ta’lim muassasalarida “Hayot faoliyati xavfsizligi” fanini samarali va sifatli tashkil etishda o‘qituvchining 

oldindan puxta tayyorgarlik ko‘rishi, darslarni to‘g‘ri rejalashtirishi hamda o‘quv jarayonini oqilona tashkil etishi 
muhim ahamiyat kasb etadi. Chunki mazkur fan nafaqat nazariy bilimlarni, balki amaliy ko‘nikmalarni hamda 
xavfsiz yashash madaniyatini shakllantirishga xizmat qiladi.

Hayot faoliyati xavfsizligi fani o‘qituvchisining tayyorgarlik ishlari o‘quvchilarning intellektual, ma’naviy, 
axloqiy va jismoniy rivojlanishiga tizimli ta’sir ko‘rsatishga qaratiladi. Ushbu jarayon orqali ularda favqulodda 
vaziyatlarda to‘g‘ri harakat qilish, xavfsizlik qoidalariga rioya etish hamda hayotiy vaziyatlarda mustaqil qaror 
qabul qilish kompetensiyalari shakllantiriladi.

MAVZUGA OID ADABIYOTLAR SHARHI
Hayot faoliyati xavfsizligi fanini o‘qitish metodikasi va o‘qituvchining kasbiy kompetentligini shakllantirish 

masalalari ko‘plab tadqiqotchilar tomonidan o‘rganilgan. N.P. Abaskalova, L.A. Akimova va S.V. Petrovning 
2013-yildagi tadqiqotlarida hayot faoliyati xavfsizligi fanini o‘qitishda nazariy bilimlar bilan bir qatorda amaliy 
ko‘nikmalarni shakllantirish muhimligi ta’kidlangan. Mualliflar o‘quvchilarda xavfsizlik madaniyatini rivojlan



AKTABGACHA VA
AKTAB TA’LIMI

AKTABGACHA VA
AKTAB TA’LIMI

199

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(5)-son

tirishda o‘qituvchining kasbiy tayyorgarligi va metodik yondashuvi asosiy omillardan biri ekanligini qayd 
etganlar [1].

L.A. Mixaylov, E.E. Alekseyeva va O.V. Shatrovalarning 2003-yilda olib borgan tadqiqotlarida bolalar va 
o‘smirlarning psixologik xavfsizligini ta’minlashda pedagogning kasbiy mahorati muhim o‘rin egallashi ko‘rsa-
tilgan [2].

B.T. Jurayev hamda Sh.Sh. Olimov tadqiqotlarida pedagogik faoliyatni samarali tashkil etish, o‘qituv-
chining kasbiy mahoratini rivojlantirish va ta’lim jarayonida zamonaviy yondashuvlarni qo‘llash masalalari yori
tilgan [3; 4; 5].

So‘nggi yillarda interfaol metodlardan foydalanish va pedagogik texnologiyalarni ta’lim jarayoniga tatbiq 
etish masalalariga alohida e’tibor qaratilmoqda. L. Rajabov, N. Saidxanova, S.I. Xusanova hamda M. Xikma-
tovning ilmiy ishlarida hayot faoliyati xavfsizligi fanini o‘qitishda interfaol usullar, zamonaviy texnologiyalar va 
amaliy mashg‘ulotlarning ahamiyati ochib berilgan [6; 7; 8].

Tadqiqotlar natijalari o‘quvchilarning bilim, ko‘nikma va xavfsizlik kompetensiyalarini rivojlantirishda 
zamonaviy pedagogik yondashuvlarning samaradorligini ko‘rsatadi.

TADQIQOT METODOLOGIYASI
Tadqiqot davomida ma’lumotlarni olishda ilmiy-pedagogik adabiyotlarni tahlil qilish, me’yoriy-huquqiy 

hujjatlarni o‘rganish, hayot faoliyati xavfsizligi faniga oid metodik manbalarni qiyosiy tahlil qilish hamda mavjud 
ilmiy tadqiqotlar natijalarini umumlashtirish usullaridan foydalanildi. Shuningdek, hayot faoliyati xavfsizligi fanini 
o‘qitishda o‘qituvchining kasbiy kompetentligi va rejalashtirish faoliyatiga doir ilmiy qarashlar, metodik tavsiyalar 
hamda amaliy yondashuvlar tizimli ravishda o‘rganildi. Olingan ma’lumotlarni tahlil qilishda tavsifiy, qiyosiy va 
mantiqiy tahlil usullaridan foydalanildi.

Tadqiqot jarayonida turli manbalardagi ilmiy qarashlar o‘zaro solishtirilib, ularning umumiy va farqli jihat-
lari aniqlandi hamda mavjud yondashuvlarning mazmuniy xususiyatlari baholandi. Shu asosda hayot faoliyati 
xavfsizligi fanini o‘qitishda o‘qituvchining kasbiy kompetentligini rivojlantirish hamda rejalashtirish faoliyatining 
samaradorligini oshirishga xizmat qiluvchi ilmiy xulosalar shakllantirildi.

TAHLIL VA NATIJALAR
O‘qituvchining tayyorgarlik faoliyati bir qator muhim yo‘nalishlarni qamrab oladi. Jumladan, amaldagi davlat 

ta’lim dasturlari, o‘quv rejalari va tavsiya etilgan darsliklarni chuqur o‘rganish hamda tahlil qilish, ta’lim jara
yoniga oid buyruqlar, nizomlar, ko‘rsatmalar va me’yoriy hujjatlar bilan tanishish, metodik qo‘llanmalar, tavsi-
yalar, didaktik materiallar, ko‘rgazmali vositalar hamda elektron resurslarni o‘rganish muhim ahamiyatga ega. 
Shuningdek, boshqa fanlar dasturlari bilan tanishib, fanlararo integratsiyani samarali yo‘lga qo‘yish, o‘quvchi-
larga ko‘rsatiladigan amaliy mashqlar, himoya usullari va harakatlarni oldindan mashq qilib ko‘rish, darslarda 
qo‘llaniladigan zamonaviy pedagogik texnologiyalar va interfaol metodlarni tanlash hamda o‘quvchilarning 
yosh va psixologik xususiyatlarini hisobga olgan holda mashg‘ulot shakllarini ishlab chiqish ushbu faoliyatning 
tarkibiy qismlari hisoblanadi.

Tayyorlov ishlari yakunlangach, o‘qituvchi o‘quv jarayonini rejalashtirish hujjatlarini ishlab chiqishga kiri-
shadi. Rejalashtirish pedagogik faoliyatning muhim tarkibiy qismi bo‘lib, u o‘qituvchidan ijodkorlik, tanqidiy 
yondashuv, mas’uliyat hamda doimiy ravishda o‘z ustida ishlashni talab qiladi. Yaxshi rejalashtirilgan ta’lim 
jarayoni dars samaradorligini oshiradi, vaqtni tejaydi hamda o‘quvchilarning bilim olish jarayonini tartibga soladi.

Hayot faoliyati xavfsizligi fanini o‘qitishda rejalashtirish muayyan talablar asosida amalga oshiriladi. Har 
qanday rejalashtirish aniq maqsad va vazifalarga ega bo‘lishi kerak. Belgilangan maqsad real, erishish mumkin 
bo‘lgan hamda o‘quvchilarning imkoniyatlariga mos bo‘lishi lozim. Shu sababli o‘qituvchi o‘quvchilarning bilim 
darajasi, moddiy-texnik baza, dars vaqti hamda mavjud sharoitlarni obyektiv baholashi zarur.

Masalan, favqulodda vaziyatlarda birinchi yordam ko‘rsatish mavzusini rejalashtirishda nafaqat nazariy 
ma’lumot berish, balki amaliy mashg‘ulotlarni tashkil etish ham ko‘zda tutiladi. Bu esa o‘quvchilarda real 
hayotda qo‘llash mumkin bo‘lgan ko‘nikmalarni shakllantiradi. Didaktik maqsad bosqichma-bosqich amalga 
oshiriladigan kichik vazifalar tizimi orqali ochib beriladi. Har bir vazifa o‘zaro bog‘liq bo‘lib, ma’lum ketma-ket-
likda bajarilishi kerak. O‘qituvchi nafaqat ta’limiy, balki tarbiyaviy va rivojlantiruvchi vazifalarni ham oldindan 
belgilab olishi lozim.

Shuningdek, darsda qo‘llaniladigan metodlar, vositalar va tashkiliy shakllar ham maqsadga mos ravishda 
tanlanadi. Rejada ko‘rsatilgan vazifalar aniq, tushunarli va nazorat qilish imkonini beradigan tarzda ifodala-
nishi kerak. Ularni imkon qadar o‘lchab bo‘ladigan natijalar bilan bog‘lash maqsadga muvofiq hisoblanadi. 
Bunday natijalarga test natijalari, amaliy mashqlarni bajarish sifati, xavfsizlik qoidalarini qo‘llash darajasi hamda 
normativ mashqlarni bajarish ko‘rsatkichlari kiradi.

Bunday yondashuv o‘quvchilarning bilim va ko‘nikmalarini muntazam monitoring qilish, dars samarador-
ligini baholash hamda ta’lim sifatini oshirish imkonini beradi. Puxta rejalashtirish o‘qituvchiga darslarni tizimli 
tashkil etish, o‘quv materiallarini izchil yetkazish, vaqtni to‘g‘ri taqsimlash, o‘quvchilarning faolligini oshirish 
hamda kutilmagan vaziyatlarga tayyor turish imkonini yaratadi.

Ayniqsa, hayot faoliyati xavfsizligi fanida rejalashtirish xavfsizlik masalalari bilan chambarchas bog‘liq 
bo‘lgani sababli, har bir mashg‘ulot oldindan chuqur o‘ylangan bo‘lishi talab etiladi. Chunki mazkur fan o‘quv
chilarning hayoti va salomatligini asrashga xizmat qiladigan muhim amaliy kompetensiyalarni shakllantiradi.

Rejalashtirish imkon qadar aniq, tushunarli va amalda bajarilishi mumkin bo‘lgan tarzda tuzilishi lozim. 
Belgilanayotgan vazifalar, ta’lim vositalari hamda o‘qitish metodlari o‘quvchilarning tayyorgarlik darajasi, 
yosh xususiyatlari va mashg‘ulot o‘tkaziladigan sharoitlarga to‘liq mos kelishi kerak. Chunki haddan tashqari 
murakkab yoki, aksincha, juda sodda rejalashtirilgan darslar ta’lim samaradorligini pasaytiradi.

Rejalashtirishning aniqlik darajasi uning qaysi muddatga tuzilayotganiga ham bog‘liq bo‘ladi. Uzoq muddatli 
rejalarda umumiy maqsad va yo‘nalishlar belgilanadi, qisqa muddatli rejalarda esa vazifalar yanada batafsil 
yoritiladi. Eng mukammal va batafsil reja alohida bir dars uchun tuziladigan dars ishlanmasi (reja-konspekt) 
hisoblanadi. Unda darsning maqsadi, bosqichlari, metodlari, vaqt taqsimoti, foydalaniladigan jihozlar va baho-
lash mezonlari aniq ko‘rsatiladi.

Hayot faoliyati xavfsizligi fanini o‘qitishda o‘quv-tarbiya jarayonini rejalashtirish ma’lum mantiqiy ketma-
ketlik asosida amalga oshiriladi. Bu jarayon yangi o‘quv yili uchun maqsad va vazifalarni belgilash, o‘quv mate-
riallarini o‘tish ketma-ketligini aniqlash, ta’lim metodlari va vositalarini tanlash, o‘quv talablarini belgilash hamda 
rejani amalga oshirish ishlarini tashkil etish bosqichlarini o‘z ichiga oladi.

Barcha tayyorgarlik va rejalashtirish ishlari bajarilgandan so‘ng, “Hayot faoliyati xavfsizligi” fani o‘qituvchisi 
rejalarni matnli-tavsifiy yoki jadval shaklida rasmiylashtirishga kirishadi. Bu bosqichda rejaning barcha bo‘lim-
lari, mavzulari va vazifalari o‘zaro uyg‘unlashtirilib, yagona pedagogik tizimga keltiriladi. Har bir mavzuning 
mazmuni, maqsadi va bajarilish tartibi puxta ko‘rib chiqiladi.

Shunday qilib, rejalashtirish bosqichma-bosqich amalga oshiriladigan izchil jarayon hisoblanadi. U umumiy 
maqsadlardan boshlanib, asta-sekin aniq va batafsil dars ishlanmalarigacha olib boriladi. Ya’ni rejalashtirish 
“umumiydan xususiyga” tamoyili asosida tashkil etiladi.

Hayot faoliyati xavfsizligi fani o‘qituvchisi “Maktabning Hayot faoliyati xavfsizligi bo‘yicha tadbirlar rejasi”, 
“Dastur materiallarini o‘quv yillari bo‘yicha taqsimlash rejasi”, “Kalendar-tematik reja”, “Chorak uchun mavzuli 
(ishchi) reja” hamda “Darsning reja-konspekti” kabi asosiy rejalashtirish hujjatlarini ishlab chiqadi.

Mazkur hujjatlarning barchasi o‘zaro uzviy bog‘liq bo‘lib, biri ikkinchisini to‘ldiradi. Umumiy reja asosida 
aniqroq va batafsilroq hujjatlar ishlab chiqiladi. Har bir rejaning ta’lim tizimida alohida vazifasi mavjud. Aslida, 
ushbu hujjatlar o‘quv dasturidagi nazariy materiallarni bosqichma-bosqich dars mazmuniga aylantirish jara
yonini aks ettiradi.

Maktabning “Hayot faoliyati xavfsizligi” bo‘yicha tadbirlar rejasi umumiy maktab ish rejasining tarkibiy qismi 
hisoblanadi. U odatda yarim yillik yoki bir o‘quv yili uchun tuziladi hamda maktab ma’muriyati bilan kelishilgan 
holda tasdiqlanadi. Reja boshqa maktab tadbirlari bilan uyg‘un ravishda tashkil etiladi. Mazkur reja tashkiliy 
ishlar, o‘quv ishlari, metodik faoliyat, sinfdan tashqari va maktabdan tashqari tadbirlar hamda o‘quv-moddiy 
bazani takomillashtirish ishlarini o‘z ichiga oladi.

XULOSA VA TAKLIFLAR
“Hayot faoliyati xavfsizligi” fanini samarali o‘qitishda o‘qituvchining kasbiy kompetentligi, pedagogik 

mahorati va rejalashtirish faoliyati muhim ahamiyat kasb etadi. Mazkur fan o‘quvchilarda nafaqat nazariy 
bilimlarni, balki favqulodda vaziyatlarda to‘g‘ri harakat qilish, birinchi yordam ko‘rsatish hamda xavfsiz hayot 
tarzini shakllantirishga qaratilgan amaliy ko‘nikmalarni rivojlantirishga ham xizmat qiladi.

Ta’lim jarayonini puxta rejalashtirish darslarning tizimli va samarali tashkil etilishini ta’minlaydi. Rejalash
tirishning maqsadga yo‘naltirilganligi, aniqligi va izchilligi o‘quvchilarning bilim, ko‘nikma va kompetensiyalarini 
rivojlantirishda muhim omil hisoblanadi. Shuningdek, zamonaviy pedagogik texnologiyalar, interfaol metodlar 
va amaliy mashg‘ulotlardan foydalanish o‘quvchilarning darsga bo‘lgan qiziqishini oshirib, ularda mustaqil 
fikrlash hamda tezkor qaror qabul qilish qobiliyatini shakllantiradi.

Bundan tashqari, metodik ishlar, sinfdan tashqari tadbirlar va o‘quv-moddiy bazani takomillashtirish ishlari 
ta’lim sifatini oshirishga xizmat qiladi. Ayniqsa, xavfsizlik madaniyatini shakllantirishda ko‘rgazmali vositalar, 
raqamli texnologiyalar hamda amaliy treninglarning o‘rni beqiyosdir.

Demak, “Hayot faoliyati xavfsizligi” fani o‘qituvchisining kasbiy tayyorgarligi va pedagogik faoliyatini doimiy 
ravishda rivojlantirib borish bugungi ta’lim tizimining dolzarb vazifalaridan biri hisoblanadi. Chunki aynan ushbu 
fan orqali o‘quvchilarda hayotiy xavfsizlikni ta’minlashga oid muhim kompetensiyalar shakllantiriladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

